2023 .12.20. 
«Россия» выставка дырйи Владимир Уйба чолӧмаліс Комиысь том гозъяӧс семьяын шуда олӧмӧн
2023 вося ӧшым тӧлысь 19 лунӧ, Москваса ВДНХ-ын Коми Республикалы сиӧм лунӧ кыпыда нуӧдісны кӧлысь. Сійӧ муніс коми войтырлӧн важ традицияяс вылӧ мыджсьӧмӧн.
«Пыдди пуктана Сергей да Ассоль! Талун лоис дивӧ – чужис выль семья. Но чужис эз прӧста, а став страналӧн син водзын. Тайӧ зэв ыджыд кывкутӧм, сы вӧсна мый став страна аддзыліс тіянлысь ӧтувтчӧмнытӧ. Ми, дерт, ставӧн сиам овны шуда да дыр, пыдди пуктыны да радейтны ӧта-мӧднытӧ. Семьялы сиӧм во водзвылын ті сетанныд уна том йӧзлы   гӧтрасьӧм вылӧ панас. Ми республикаын радейтам том йӧзӧс, миянлы нимкодь, кор найӧ лӧсьӧдӧны семья. А республикаса Веськӧдлан котыр кутас сетны сьӧмӧн отсӧг, медым ті гӧгӧрвоинныд, мый республикаын олігӧн тіян ставыс лоӧ бур. Сӧвет да радейтчӧм!» - чолӧмаліс том гозъяӧс Коми Республикаса Юралысь Владимир Уйба.
Козин пыдди регионса Юралысь сетіс Мишаринъяслӧн семьялы Крымса «Северное Сияние» санаторийӧ путёвка, сиис том гозъялы бура шойччыны да кыдз позьӧ ӧдйӧджык чужтыны челядьӧс.
Сідзжӧ Владимир Уйба пасйис, мый Коми Республикаса Веськӧдлан котыр зільӧ быд ног отсавны том йӧзлы. Семьялы сиӧм во водзвылын примитӧма нин ӧткымын отсалан мера, вичмӧдӧма уна сьӧм, сійӧ отсалас семья лӧсьӧдӧмын да челядьӧс чужтӧмын, а сідзжӧ сетас позянлун том семьяяслы босьтны оланін.
Ворсны коми кӧлысьсӧ «Россия» выставка-форум дырйи мӧвпыштісны  Кулӧмдін сиктын чужлӧм Сергей Мишарин да Сыктывкарысь Ассоль Истомина. 
Кӧлысь йылысь том йӧз мӧвпыштлісны тулысын нин. Дыр бӧрйисны, кыдзи пасйыны тӧдчана лоӧмторсӧ, кӧсйисны тайӧс вӧчны аслыспӧлӧса. Кор гожӧмнас радейтысь ныла-зонма шойччисны Москваын, гуляйтісны ВДНХ кузя, сувтлісны Гӧтрасьысьяслы двореч дорӧ да сералігмоз шуисны: «Тані, эськӧ, кӧлысь ворсны!». 
Кӧсйӧмыс збыльмис. Кыдзи пасйисны том гозъя, сійӧ лунсӧ, кор республикаса Культура министерствосянь воис ВДНХ вылын коми кӧлысь ворсӧм йылысь вӧзйӧм, найӧ кутасны казьтывны олӧм чӧжыс.
Кӧлысь гажын ставыс вӧлі тэчӧма сідзи, медым тыдаліс коми войтырлӧн олӧмыс да культураыс: ки кутӧм, пывсьӧм, ачыс гажыс. том Гозъя вӧчисны став ритуалсӧ традиция серти. Шуам, гӧтырпу печкис, верӧспу петкӧдліс вӧралан сям, гозъя чегисны нянь, тӧдмалісны нӧдкывъяс. Кӧлысь гажсӧ мичмӧдісны коми сьыланкывъяс, йӧктӧм да йӧзкостса ворсӧмъяс.
*** «Россия» войтыркостса выставка-форумсӧ нуӧдӧны Россия Федерацияса Президент Владимир Путинлӧн тшӧктӧм серти уна сикас юкӧнын миян страналысь медшӧр вермӧмъяссӧ петкӧдлӧм могысь – наукасянь да техникасянь культураӧдз да видз-му овмӧсӧдз.
75-ӧд павильонлы сетісны «Россияса регионъяс» ним. Тайӧ выставочнӧй площадка вылас ассьыныслысь стендъяснысӧ петкӧдліс Россия Федерацияса став 89 субъектыс. ВДНХ-ын 40 павильонысь унджык.
Татчӧ чукӧртӧмаӧсь да петкӧдлӧмаӧсь регионса йӧз, экономика, вӧр-ваын аслыспӧлӧс нималанаторъяс да архитектураын медбур шедӧдӧмторъяс, выль мӧвпъяс йылысь фактъяс – ставсӧ, мыйӧн гӧрдитчӧ быд обласьт, му, республика либӧ асвеськӧдлан кытш.
Став экспозицияыс мультимедийнӧй да интерактивнӧй. Экспонатъяс дорӧ позьӧ инмӧдчывны, личкыны кнопкаяс, видзӧдны видео, ворсны да вӧчны фото. Выставкаыс мунас 2024 вося косму тӧлысь 12 лунӧдз, Космонавтика лунӧдз.
Фотоыс Коми Республикаса культура да архив удж министерстволӧн

Владимир Уйба на выставке «Россия» поздравил молодожёнов из Коми с началом счастливой семейной жизни
19 декабря 2023 года в Москве на ВДНХ в рамках проведения Дня Республики Коми провели свадебную церемонию, воссозданную на основе традиций коми народа. 
«Дорогие Сергей и Ассоль! Сегодня произошло чудо – родилась новая семья. Но родилась не просто так, а на виду у всей страны. Это огромная ответственность, потому что вся страна засвидетельствовала ваш союз. Мы, конечно, все желаем вам жить счастливо, долго, уважать и любить друг друга. В преддверии 2024 года – Года семьи вы даёте очень многим нашим молодым людям почин пожениться. Мы в республике любим молодых и любим, когда они создают семьи. А Правительство региона будет помогать финансово, чтобы вы понимали, что, живя в республике, вы точно будете обеспечены. Совет да любовь!» - поздравил молодожёнов Глава Республики Коми Владимир Уйба.
В качестве подарка Глава Республики Коми вручил новоиспеченной семье Мишариных путёвку в санаторий «Северное Сияние» в Крыму. Он пожелал молодожёнам хорошо отдохнуть, набраться сил и как можно скорее порадовать республику рождением детей. 
Также Владимир Уйба отметил, что Правительство Республики Коми старается всесторонне поддерживать молодых людей. Накануне Года семьи был принят ряд мер поддержки, выделены большие средства, которые будут способствовать созданию семей и рождению детей, а также помогут молодым семьям в приобретении жилья. 
Сыграть свадьбу по коми традициям на выставке-форуме «Россия» решили коренной коми, уроженец села Усть-Кулом Сергей Мишарин и Ассоль Истомина из Сыктывкара. 
О свадьбе молодые люди задумались весной. Долго выбирали, как отпраздновать важное событие, хотели сделать это необычно. Когда летом влюблённые отдыхали в Москве и гуляли по ВДНХ, остановились у Дворца бракосочетаний и в шутку помечтали: «Вот бы здесь свадьбу сыграть!». 
Мечта сбылась. Как отметили молодые, день, когда поступило предложение от Министерства культуры республики сыграть коми свадьбу на ВДНХ, они запомнят на всю жизнь. 
В сложном по сюжету свадебном торжестве каждый элемент был наполнен смыслом и отражал быт и культуру коми народа: сватовство, баню, свадебный пир. По традиции молодожёны выполнили все символические ритуалы, в их числе – работа невесты за прялкой, демонстрация женихом охотничьих умений, преломление каравая, обряды, традиционные загадки. Свадебную церемонию украсили коми песни, танцы и народные игры. 
***Международная выставка-форум «Россия» проводится по поручению Президента РФ Владимира Путина для демонстрации важнейших достижений нашей страны в различных отраслях – от науки и техники до культуры и сельского хозяйства. 
Павильон 75 получил название «Регионы России». На этой выставочной площадке свои стенды представили все 89 субъектов Российской Федерации. Всего на ВДНХ больше 40 павильонов. 
Здесь собраны и представлены в интересной форме самые главные факты о людях региона, экономике, уникальных природных достопримечательностях и архитектурных шедеврах, амбициозных идеях, реализованных на практике, – всё чем гордится каждая область, край, республика или автономный округ. 
Все экспозиции мультимедийные и интерактивные. К экспонатам можно прикасаться, нажимать кнопки, просматривать видео, играть в игры и делать фото. Выставка масштабна не только с точки зрения пространства, но и по времени – она продлится полгода и последних посетителей примет 12 апреля 2024, в День космонавтики. 

